
ഞാൻ നിണക്കു തക്കവസ്ത്രം ഉണ്ടാക്കിച്ചു തരാം" എന്നു പറഞ്ഞു. തുന്ന
ക്കാരൻ കാടത്തുണികൊണ്ടു ഉണ്ടാക്കിയ ചല്ലടംകൊണ്ടു വന്നപ്പോൾ
 ബാലൻ അതിനെ കണ്ടിട്ടു കരയുവാൻ തുടങ്ങി! അന്നേരം ചെയ്വാൻ
 കൊടുത്ത വേലയോ സായ്പിന്റെ മുറിയിലേ മേശ, കടലാസ്സു, പുസ്തകം
 മുതലാവറ്റെ ക്രമപ്പെടുത്തി സൂക്ഷിപ്പാനും പള്ളി അടിച്ചു വാരി പള്ളി
വസ്ത്രങ്ങളെ വെടിപ്പോടേ കാപ്പാനും മറ്റുള്ള ബാല്യക്കാരോടു ഒന്നിച്ചു
 തോട്ടത്തിൽ തൈ നനെപ്പാനും തന്നേ ആയിരുന്നു. ആരംഭത്തിൽ ഇ
തെല്ലാം തനിക്കു ബഹു കഷ്ടം തോന്നുകയാൽ കണ്ണുനീരും വാൎത്തു; സാ
ത്താനും കൂടേ അവനെ പരീക്ഷിച്ചു, "നീ മിശ്ശനിൽ വന്നതുകൊണ്ടൂ ഇ
വ എല്ലാം സഹിപ്പാൻ സംഗതിയായി എന്നും ഇംഗ്ലിഷുസായ്പ്മാരോടു
 കൂടേ പാൎത്തു എങ്കിൽ എത്ര സുഖം അനുഭവിക്കാമായിരുന്നു" എന്നും
 മറ്റുമുള്ള ഒരോ ദുരാലോചനകളെ മന്ത്രിച്ചുകൊടുത്തു, എങ്കിലും പ്രിയ
 ഉപദേഷ്ടാവും അപ്പനുമായ ഹേബിക്ക്സായ്പിന്റെ കളങ്കമില്ലാത്ത സ്നേ
ഹവും ദൈവത്തോടുള്ള നിത്യസംസൎഗ്ഗത്തിൽനിന്നുളവാകുന്ന വിസ്മി
താത്മശക്തിയും ഈ പ്രയാസങ്ങളെ ഒക്കെയും ജയിച്ച ശേഷം ബാലൻ
 സകലത്തെയും ഉത്സാഹത്തോടും സന്തോഷത്തോടും കൂടേ ചെയ്തുകൊ
ണ്ടിരുന്നു.


ഈ സമയത്തിൽ മംഗലാപുരത്തുനിന്നു മേഗ്ലിങ്ങ് (Rev. Dr. Mogling)
 സായ്പവൎകളും അവിടേത്ത ഇപദേശിശാലയിലുള്ള കുട്ടികളും കണ്ണൂരിലേ
ക്കു വന്നപ്പോൾ ഹേബിൿസായ്പു യോസേഫിന്റെ അനുജനായ ദാവീദി
നെ അവരോടു കൂടേ അയച്ചു; എന്നാൽ അവൻ ദീനം നിമിത്തം പഠി
പ്പുതികെക്കാതെ വീണ്ടും മടങ്ങിവരേണ്ടിവന്നു. യോസേഫിന്നും ആ ശാ
ലയിൽ ചേരുവാൻ വളരേ താല്പൎയ്യമുണ്ടായിരുന്നു എങ്കിലും ഹേബിക്ക്
സായ്പ് സമ്മതിച്ചില്ല. ഇങ്ങിനേ ഇരിക്കുമ്പോൾ (൧൮൪൩ാമതിൽ ത
ന്നേ) ബാലൻ ഒന്നാം പ്രാവശ്യം തിരുവത്താഴം എടുത്തു അതിനാൽ മു
ഴുവനും മിശ്ശൻസഭയുടെ ഒരംഗം ആയിത്തീരുകയും തന്നെത്താൻ കൎത്താ
വിന്റെ വേലെക്കായി നേൎന്നുകൊൾകയും ചെയ്തതു കൂടാതെ അന്നു ത
ന്നേ ഹേബിക്ക് സായ്പിന്റെ ഭാഷാന്തരക്കാരനാവാനും തുടങ്ങി, എങ്കിലും
 താന്തന്നേ പറയുംപ്രകാരം "അന്നു ഒരുത്തൻ: നിണക്കു മാനസാന്തര
വും പാപമോചനവും ലഭിച്ചുവോ, യേശുവിനെ നീ ഉള്ളവണ്ണം അറി
യുന്നുവോ, നിനക്കു അവനിൽ സത്യവിശ്വാസമുണ്ടോ? എന്നു ചോദി
ച്ചിരുന്നാൽ എനിക്കു തക്ക ഉത്തരം ഉണ്ടാകയില്ലയായിരുന്നു" എന്നിങ്ങി
നേ തന്റെ അവസ്ഥയായിരുന്നു. എന്നാൽ ൧൮൪൩-ാം സംവത്സര
ത്തിൽ അത്രേ കൎത്താവു വലയുന്ന പാപിയെ തന്നോടു അടുപ്പിപ്പാൻ വ
ഴി ഒരുക്കിയതു പറയാം. ഹേബിക്ക്സായ്പ് ഒരു ഞായറാഴ്ച വൈകുന്നേ

